Галіна Макушкіна

Самы дарагі чалавек
Самы дарагі для мяне чалавек – гэта маці. Я яе люблю, як месяц любіць неба, як вецер любіць мора.

 Вочы маёй маці светла-блакітныя, як неба. Яны свецяцца толькі шчасцем.

Вочы маці!

У доўгія зімнія ночы

Вы над намі 

Вясёлымі зоркамі ззялі,

Вы ў нясцерпнай дрымоце

Зліпаліся, вочы,

І ўсё ж усміхаліся нам.

Радкі Ніла Гілевіча, прысвечаныя маці, поўнасцю адпавядаюць выгляду маёй матулі, нібы паэт пісаў яе партрэт.

Рукі маёй маці працавітыя. Гэтыя рукі любяць і ўмеюць працаваць. На гэтых руках, канечне, бываюць і мазалі. І зноў хочацца звярнуцца да радкоў Ніла Гілевіча:

Рукі маці!

Вы ў працы не зналі прынукі,

Вы насілі штогод мазалі, як бабіны,

Вы аж нылі ўвечары,

Мілыя рукі,

Спавіваючы нас

Перад сном галубіным.

Дакладней, напэўна, і не скажаш. Толькі хочацца дабавіць, што гэтыя сухія, з мазалямі рукі для мяне ўсё роўна самыя мілыя, дарагія, родныя і любімыя.

Сэрца маёй маці добрае, справядлівае. Яна нікому не адказвае, любіць сваіх блізкіх, сваіх дзяцей. Менавіта аб гэтым пісаў Ніл Гілевіч:

Сэрца маці!

Наш боль быў тваім,

Не іначай,

Сорам наш

Ты насіла вялізарным горам,

Кропля ж кожная

Радасці светлай дзіцячай

Напаўняла цябе,

Разлівалася морам…

Для мяне маці – самы дарагі чалавек. Я ведаю, што ніколі не пакіну сваю маці ў горы, супакою яе, заўсёды дапамагу. Я ведаю, што радкі Ніла Гілевіча да мяне не будуць мець ніякага дачынення:

Як жа позна, 

Як позна – любімыя дзеці

Мы няўдзячнасць сваю разумець пачынаем.
